
				এই পাতাটির মুদ্রণ সংশোধন করা প্রয়োজন। 
সহরতলী
পিক ফেলিতে উঠিয়া গেলে মৃদুস্বরে জিজ্ঞাসা করে, “সেন গিরির সঙ্গে বুঝি আপনার বনে না ?”
অনুরূপ। অপরাধীর মত ভয়ে ভয়ে বলে, “বনবে না কেন, তবে কি জানেন-” সুব্রতার ঘরে তখন মধুর কণ্ঠে গান আরম্ভ হইয়াছে। অনুরূপার মেয়ে অলক চমৎকার গান গায় । বড় রাস্তার কাছাকাছি সামনে ছোট বাগানওয়ালা দোতলা বাড়ীটিতে তারা উঠিয়া আসিয়াছে বছরখানেক আগে এবং আসিয়াই অলকা পাড়ার গায়িকাদের খ্যাতি স্নান করিয়া দিয়াছে।


	আপনার মেয়ে বড় সুন্দর গান গায়’ অনুৰূপাকে এই কথা বলিবার জন্য যশোদা মুখ খুলিয়াছে, পিক ফেলিয়া আসিয়া পানের পিকের মতই মুখ লাল করিয়া বনলতা উদভ্ৰান্ত ভাবে বলে, “ওই রে, ছুড়ি আবার গান ধরেছে। শুনছেন ? ফের প্যানপ্যাননি সুরু করেছে।”

অবিনাশ চাটুয্যের বৌ প্ৰভা মিনতি করিয়া বলে, “আহা, একটু শুনতে দিন না ?”
বনলতা যেন ক্ষেপিয়া যায়৷ -“কি শুনবে ভাই ? ওকি গান নাকি ? মিন মিস করে কঁাদলেই যদি গান হ’ত-”
ইনসুরেন্স এজেণ্ট জগদীশের দ্বিতীয়পক্ষের বেী অমলা হঠাৎ বলিয়া বসে, “খুকুর চেয়ে তো ভাল গায়।”
বনলতা ধপাস করিয়া বসিয়া পড়ে।-“খুকুর চেয়ে ভাল গায় ? এত বড় বড় ওস্তাদ রেখে খুকুকে গান শেখালাম, খুকুর চেয়ে ভাল গায় ?”
বনলতা হাউ হাউ করিয়া কঁদিতে আরম্ভ করে । কঁাদিতে কঁাদিতে মেঝেতে শুইয়া পড়িয়া গড়াগড়ি দেয়।
অতসী তীব্ৰ ভৎসনার সুরে অমলাকে বলে, “ওর পেছনে লাগাবার কি দরকার ছিল আপনার ??
এই সব গোলমালের মধ্যে ওঘরে গান বন্ধ হইয়া যায় এবং যশোদা এক গেলাস জল আনিয়া বনলতার তালুতে একটু একটু করিয়া থাপড়াইতে থাকে। কিছুক্ষণ পরে বনলতা শান্ত হইয়া উঠিয়া বসে।
যশোদা জানে এ শুধু ঈর্ষা আর অহঙ্কারের ব্যাপার নয়, নিজের মেয়ের চেয়ে অন্য একজনোৱা মেয়ে ভাল গান গায় বলিয়া সুস্থ মানুষ এরকম করে

